
1. Limiar 
O Servizo de Normalización Lingüística do Concello de Oleiros creouse co obxectivo principal de normalizar o uso da lingua galega en todos os rexistros e situacións. Desde este departamento cremos necesario implicar a toda a sociedade e por iso, tamén é preciso actuar nos centros de ensino coa elaboración de diferentes actividades que acheguen unha actitude positiva cara ao galego e desboten prexuízos lingüísticos.

Estas actividades complementarias que se presentan son unha interesante programación para os centros de ensino, onde a través do humor e da diversión o estudantado aprende, á vez que emprega a lingua e reflexiona sobre a situación sociolingüística. Estas actividades están orientadas para uns cursos determinados, mais se o centro quixer, pódense facer cambios se o profesorado así o estima.

Este ano incluímos unha nova actividade, onde pretendemos traballar entre centros e coordinarnos con outros concellos.
Así mesmo, o Servizo ofrécese a colaborar tamén cos equipos de dinamización lingüística dos centros, para conseguir a normalización da lingua e darlle prestixio social ao galego.

2. Actividades de dinamización lingüística

2.1. Exposición da historia da lingua
Descrición

A exposición componse de 14 paneis de 100 x 200 con contidos textuais e fotográficos, os contidos destes serían:

·         A humanidade e a creación das súas identidades

·         A diversidade cultural e lingüística

·         Desde a Gallaecia á Galicia medieval

·         O esplendor da lingua galega

·         A decadencia nos Séculos Escuros

·         O Rexurdimento

·         O galeguismo na loita pola democracia e os dereitos lingüísticos

·         A ditadura e a falta de dereitos: a represión lingüística

·         O maltrato ás persoas e o desprezo da súa lingua

·         A democracia e a normalización lingüística

·         Os dereitos lingüísticos

·         O galego na administración

·         O galego no ensino

·         O galego na sociedade

Así mesmo, a exposición tamén se compón de material audiovisual, dous monitores que proxectarán dúas curtametraxes de 15 minutos con entrevistas a personalidades da cultura galega e do exilio e entrevistas a especialistas sobre sociolingüística que desenvolverán os seguintes temas:

·         A lingua galega: orixe, evolución e decadencia

·         Desde o Rexurdimento ao galeguismo

·         A II República e os dereitos lingüísticos

·         1936: a ditadura franquista e a galegofobia

·         Desde a represión á resistencia

·         A democracia e a normalización lingüística

·         Os dereitos lingüísticos

Obxectivos
· Dar a coñecer a historia da lingua galega.

· Axudar o profesorado a tratar a historia da lingua a través dun novo apoio.

· Promover o uso da lingua a través da exposición.

Destinatarios/as

O alumnado e o profesorado dos institutos do Concello de Oleiros.

Temporalización

A elección do profesorado dos institutos.

2.2. Obradoiro O galego a nosa vantaxe
Descrición

É un obradoiro para mostrar a alumnos e alumnas do noso sistema educativo que o galego é unha entrada privilexiada para acceder ao mundo en portugués e tamén a nosa vantaxe competitiva no cadro español e europeo.
Obxectivos
· Mostrar a vantaxe competitiva das persoas galegofalantes.

· Promover o uso da lingua entre a mocidade.

· Ensinar que a maioría do léxico en galego e portugués é común.
Destinatarios/as

O alumnado de 1.º e 2.º da ESO dos institutos do Concello de Oleiros.
Temporalización

De xaneiro a maio. 

O obradoiro sería unha sesión de 100 minutos, é dicir dúas clases seguidas. 

2.3. Fahrenheit

Descrición

A obra de teatro, Verbum Fahrenheit é a historia de dous homes, dous presos que comparten un mesmo delito: ler. Ler nunha sociedade onde a lectura está prohibida e os libros son queimados por bombeiros incendiarios.

Esta obra está construída en base a textos canónicos da literatura galegoportugesa de grandes autores como Camões, Pessoa, Blanco Amor, Manuel Antonio, Celso Emilio Ferreiro, Ramón Cabanillas, Rosalía de Castro…

Obxectivos

· Dar a coñecer textos de importantes figuras da literatura galega.

· Promover o uso da lingua a través do entretemento.

· Fomentar a lectura da literatura galega.

Destinatarios/as

O alumnado de 3.º e 4.º da ESO dos centros de ensino do Concello.
Temporalización

A obra representaríase no mes de maio.

2.4. Certame de debate autonómico



Descrición

O certame de debate é unha iniciativa promovida polos servizos de normalización lingüística de varios concellos. Con esta actividade, preténdese organizar a nivel autonómico unha competición, onde o medio de transmisión sexa o galego e onde a competición entre centros reforce a tolerancia, o traballo en equipo e a fluidez comunicativa.  

O debate consistirá na confrontación de argumentos entre dous equipos que defenderán dúas posicións enfrontadas, sobre os temas obxecto de discusión. Os temas proporaos a organización. A decisión de defender unha postura ou outra decidiranse nun sorteo previo. Os debates terán lugar na data que fixe a organización,  serán abertos ao público e estarán coordinados por un/unha xuíz/a, que ademais de moderar terá a función de dirimir as cuestións de orde que poidan xurdir.

O certame de debate constaría de tres fases: fase local, fase comarcal e fase final. En todas as fases haberá premios.

Obxectivos xerais

· Potenciar a fluidez comunicativa ligada á oratoria

· Promover o pensamento crítico e analítico

· Fomentar a diversidade de opinións, a tolerancia e o traballo en equipo.

· Impulsar o emprego da lingua galega entre a mocidade, especialmente os usos orais en contextos formais e informais. 

Destinatarios/as

O alumnado de 3.º e 4.º de ESO e 1.º de bacharelato dos IES do Concello de Oleiros.

2.5. Vida, paixón e morte de Alexandre Bóveda

Descrición

No ano 2011 cumpríronse 75 anos do asasinato de Alexandre Bóveda, polo que desde a Asociación Cultural Alexandre Bóveda, están facendo unha adaptación teatral da obra Vida, paixón e morte de Alexandre Bóveda. Con esta obra queremos dar a coñecer a vida de Alexandre Bóveda á mocidade e ensinarlle parte da historia de Galicia.

Obxectivos

· Dar a coñecer a Alexandre Bóveda.

· Ensinar os sucesos da historia de Galicia.

· Facer reflexionar os rapaces e as rapazas sobre a situación da lingua.

· Promover a asistencia da mocidade ao teatro.

· Fomentar o uso da lingua galega na mocidade.
Destinatarios/as

O alumnado de 1.º e 2.º de bacharelato dos centros de ensino públicos de Oleiros.

Temporalización

Nos meses de xaneiro a marzo.
2.6. Libros de Paz Andrade

Descrición

O Servizo de Normalización Lingüística do Concello publicará un caderno didáctico do autor homenaxeado o Día das Letras Galegas de 2012. Este manual distribuirase polos centros do Concello de Oleiros.
Con este manual o Concello quere dar a coñecer a vida e a obra de Valentín Paz Andrade, a través dun libro de actividades adaptadas a todas as idades que puidese empregar o profesorado.

Obxectivos

Dar a coñecer a vida e a obra de Valentín Paz Andrade.

Datas

Distribuirase no mes de maio.
2.7. Correlingua




Descrición

Correlingua é a denominación que adoptaron de maneira común a partir de 2001 as diversas carreiras en prol do idioma que se convocaron no país. É unha proposta de carácter lúdico, educativo e reivindicativo que pretende convidar a mocidade e os centros de ensino a participar nun acto público de reivindicación do dereito de medrar en galego e tamén a exercer de maneira efectiva como galegos e galegas a través do uso do noso idioma, única forma de garantir o seu futuro.

Desde o Concello queremos promover a participación do alumnado oleirense nesta actividade, polo que poñemos a disposición dos centros o servizo gratuíto de autobuses para ir ao Correlingua da Coruña para os cursos que queiran participar.

Destinatarios/as

O Correlingua está orientado para todos os cursos de primaria e secundaria.

Temporalización

Será no mes de maio de 2012.
2.8. Roteiro cultural e literario

Descrición 

Esta actividade organízase entre o Sistema de Bibliotecas Públicas Municipais, o Servizo de Normalización Lingüística e o IES Miraflores

Consistirá no percorrido por distintos lugares do municipio nos que viviron diferentes mulleres ilustres, como unha homenaxe a todas elas. Comezamos no castelo de Santa Cruz coa condesa e escritora Emilia Pardo Bazán, trasladámonos a Mera á residencia de veraneo da xornalista Sofía Casanova, posteriormente desprazámonos a Montrove ao pazo onde pasou parte da súa infancia a actriz María Casares, para rematar en Nós no pazo da escritora Juana de Vega.

Obxectivos
· Dar a coñecer diferentes mulleres ilustres que viviron no Concello de Oleiros.
· Mellorar o coñecemento de diferentes espazos do termo municipal de Oleiros.
· Promover a lingua e a literatura galega. 

Temporalización 

Durante o curso escolar.
Destinatarios/as
O folleto e a presentación destas persoas e lecturas realizarao o alumnado de 1º de bacharelato dirixido polo seu profesorado do IES Miraflores.

Poderán participar no roteiro os cursos de 3º ciclo de ensinanza primaria, ESO e bacharelato  que o soliciten.

Actividades
Realización dun folleto explicativo sobre estes lugares e personaxes.

Percorrido cultural e literario polos diferentes lugares mencionados na descrición.

3. Cadro especificativo

	Actividade
	Cursos

	Exposición da historia da lingua

	IES

	Obradoiro O galego a nosa vantaxe
	1.º e 2.º da ESO

	Fahrenheit
	3.º e 4.º da ESO

	Certame de debate autonómico

	3.º e 4.º da ESO e 1.º de bach.

	Vida, paixón e morte de Alexandre Bóveda


	1.º e 2.º de bacharelato

	Libros de Paz Andrade


	centros de ensino

	Correlingua


	primaria e secundaria

	Roteiro cultural e literario


	ESO e  bacharelato

